
Haitian Creole 

 

Pou Piblikasyon Imedya: 5 mas 2014 

 

 

GOUVÈNÈ CUOMO ANONSE MWA SANSIBILIZASYON SOU KANSÈ KOLON 

 

Li ankouraje Nouyòkè yo pou yo fè tès depsitaj pandan Mwa Mas la 

 

Gouvène Andrew M. Cuomo jodia te siyen yon pwoklamasyon ki deklare mwa Mas 2014 kòm mwa 

sansibilizasyon pou Kansè Kolon nan Eta New York e li egalman fè Nouyòkè yo sonje pou yo fè tès 

depistaj pou kansè kolon, tete, ak nan kòl matris—yon gwoup benefis asirans ki kouvri nan Medicaid 

ansanm avèk plan sante kap patisipe nan Mache Sante Eta New York.  

 

“Sa a se yon mwa kote nou vle pou Nouyòkè yo anvizaje fè tès depistaj pwo-aktif pou kansè nan kolon, 

tete, ak nan kòl-matris, yon etap enpòtan ki kapab ede sove lavi,”Gouvènè Cuomo te deklare. “Eta nou 

an gen resous ki rann li pi fasil pou Nouyòkè yo jwenn enfòmasyon ak fè tès depistaj. Mwen ankouraje 

tout moun pou pwopaje pawòl la pandan Mwa Sansibilizasyon an pou Kansè Kolon nan pwomote ak 

pwoteje sante kominote nou yo nan eta.” 

 

Depatman Sante (DOH) Pwogram Sèvis Kansè ofri tès depistaj kansè nan kolon, tete ak nan kòl-matris a 

moun ki pa gen asirans ki elijib nan chak konte ak nan awondisman Vil New York. Kansè kolon se koz 

prensipal lanmò ki gen rapò a kansè pami fi ak gason nan Etazini. Chak ane nan Eta New York, plis pase 

10,000 moun devlope kansè kolon e plis pase 3,500 Nouyòkè mouri de maladi a. 

 

Nouyòkè ki gen gwo risk yo, tankou sa yo ki gen yon istwa pèsonèl oswa fanmi ki gen polip nan kolon, 

oswa yon istwa pèsonèl maladi anflamasyon nan entesten ta dwe pale avèk doktè yo sou ki pibon lè pou 

yo kòmanse fè tès ak konbyen fwa yo ta dwe teste. Moun yo ki gen sentòm ki asosye avèk kansè kolon 

tankou san nan poupou, vant fè mal avèk chanjman nan mouvman entesten an, oswa pèdi pwa san yo 

pa eseye ta dwe pale avèk doktè yo touswit. Pou jwenn yon kontraktè pwogram sèvis kansè lokal toupre 

ou, rele 1-866-442-CANCER (2262) oswa vizite 

http://www.health.ny.gov/diseases/cancer/services/community_resources/ 

 

Pou soulve sansibilizasyon sou kansè kolon ak ankouraje tès depistaj, biznis, lopital ak lidè kominote yo 

toupatou nan Eta New York ap patisipe nan Kanpay Go Blue nan lari prensipal New York yo. An 

kolaborasyon avèk DOH Pwogram Sèvis Kansè, moun sa yo ak òganizayson yo pral pataje enfòmasyon 

avèk piblik la, dekore boutik yo ak lari a an “ble” òganize lavant ak bagay espesyal, ak fè aktivite depistaj 

sou kansè kolon pandan tout mwa Mas la.   

 

Manm Komisyon Sante Eta a, Nirav R. Shah M.D., M.P.H. te deklare, “Kansè kolon souvan kapab evite. 

Nan depistaj regilye yo kapab jwenn polip pre-kansè kidonk yo ka retire yo anvan yo vin tounen kansè. 

Anplis de tès regilye, tout Nouyòkè yo, kèlkeswa laj, kapab redwi risk pou yo genyen kansè kolon nan 

kite fimen oswa pa janm kòmanse fimen, kenbe yon rejim alimantè ki ansante, ak ogmante aktivite fizik 

yo.” 

 

Pou plis enfòmasyon sou kansè kolon ou kapab jwenn sit entènèt DOH 

http://www.health.ny.gov/diseases/cancer/colorectal/ oswa nan sit entènèt Sant Kontwòl ak 

Prevansyon Maladi, www.cdc.gov/cancer/colorectal/. 

 

Wap jwenn pwoklamasyon Gouvènè a la: 

http://www.governor.ny.gov/assets/documents/Colorectal_Cancer_Awareness_Month2014.pdf 

